
INSTITUCIONET E PËRKOHSHME VETQEVERISËSE
Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA
GOVERNMENT OF KOSOVA/MINISTRY OF AGRICULTURE, FORESTRY AND RURAL 

DEVELOPMENT

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:

Rregulloren e UNMIK-ut Nr. 2001/19 të dtatës 13 Shtatorë 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1 paragrafi 1.3 , pika (d) dhe nenit 20 paragrafi 20.1 pika (a) të Ligjit për Blegtorinë e Kosovës Nr. 2004 / 33  të dt. 8 shtator 2004, 

Miraton:

UDHËZIM ADMINISTRATIV MA-NR. 20/2006
STANDARDET E CILËSISË DHE KATEGORIZIMI I QUMËSHTIT TË FRESKËT
          Qëllimi

Neni 1 
Me këtë Udhëzim Administrativ përcaktohen parametrat e cilësisë së qumështit të freskët, mënyra e verifikimit të cilësisë, kategorizimi i qumështit të freskët sipas cilësisë dhe mënyra e marrjes së mostrave për analizë.
Neni 2

Qumështi i freskët sipas këtij Udhëzimi Administrativ është sekrecion natyral i gjëndrës qumështore i marrë nga një e më tepër mjelje të rregullta dhe të pa ndërprera të kafshës mjelëse të shëndoshë dhe mirë të ushqyer 30 ditë para pjelljes dhe 8 ditë pas pjelljes të cilit asgjë nuk i është marrë e as shtuar.
Neni 3

Qumështi i freskët kategorizohet sipas llojit të kafshës mjelëse në: 
a) qumësht i freskët i lopës,

b)  qumësht i freskët i deles dhe 

c) qumësht i freskët i dhisë.
Neni 4

4.1. Qumështi i freskët kategorizohet sipas cilësisë në katër kategori:

a) E –Ekstra Klasë, 

b) Klasi i I-rë, 

c)   Klasi i II-të 

 
d)  Klasi i III-të.

4.2.Parametrat e cilësisë së qumështit sipas kategorive rregullohen nga ministria me vendim të veçantë.
Neni 5

Çmimi i qumështit të freskët përcaktohet në bazë të marrëveshjes së prodhuesve dhe përpunuesve  sipas modifikimit  të faktorit korrigjues të përcaktuar me Vendim të cilin e nxjerrë ministria.
Neni 6

Qumështi i freskët duhet të ketë ngjyrë, shije dhe aromë specifike, sipas llojit të kafshës mjelëse.

Neni 7

Grumbullohet vetëm qumështi të cilit i vërtetohet përmbajtja sipas metodave analitike.
Neni 8

Qumështi i freskët duhet që pas mjeljes të ftohet në temperaturë 6 ºC .

Neni 9

Dëshmia e vlerësimit të freskisë dhe cilësisë së qumështit  lëshohet vetëm nga laboratori i autorizuar.

Neni 10

Qumështi i freskët  i cili vihet në qarkullim duhet t’i plotësoj këto kushte:
I Qumështi i lopës:   

       1. Të jetë marrë nga lopët 30 ditë para pjelljes dhe më së paku 8 ditë pas pjelljes

       2. Të jetë me ngjyrë të njëjtë nga e bardha deri në të verdhë të zbehtë,
       3. Të ketë aromë dhe shije specifike të qumështit,
4. Të ketë peshë specifike në temperaturë prej 15 ºC jo më të ulët se 1.028 g /cm3 
   dhe jo më të lartë se 1.032 g /cm3,
       5. Pika e ngrirjes nuk duhet të jetë më e ulët se -0.517 ºC,
       6.  Të përmbajë më së paku 3.2 %  yndyrë të qumështit,

       7.  Të përmbajë më së paku 3.0 % proteinë,
       8.  Të përmbajë më së paku 8.5 materie të thatë pa yndyrë të qumështit,
       9. Shkalla e aciditeti të jetë nga 6.5- 7.8 shkallë të përcaktuar sipas metodës së 

           Soksklet – Henkel-it ( º SH ),

     10. Vlera e pH duhet të jetë 6.5 – 6.7.                                              
II Qumështi i deles:

      1. Të jetë me ngjyrë të njëjtë nga ngjyra e bardhë deri në të bardhë në të verdhë,
      2. Të ketë aromë dhe shije specifike të qumështit,
      3. Të ketë peshë specifike në temperaturë prej 15 º C jo më të ulët se 1.034 g /cm3 
         dhe jo më të lartë se 1.040 g /cm3,

      4. Pika e ngrirjes nuk duhet të jetë më e ulët se - 0.56 ºC,

      5. Të përmbajë jo më pak se 4 % yndyrë qumështi,

      6. Të përmbajë jo më pak se 3.8 % proteinë qumështi,
      7. Të përmbajë më së paku 9.5 % materie të thata pa yndyrë qumështi 

      8. Shkalla e aciditetit të mos jetë më e lartë se 12 shkallë të përcaktuar sipas  

          metodës së Soksklet – Henkel-it ( º SH ),

      9. Vlera e pH duhet të jetë 6.5 – 6.7.

III Qumështi i dhisë:

      1. Të jetë me ngjyrë të njëjtë nga e bardhë deri në të bardhë në të verdhë

2. Të ketë aromë dhe shije specifike të qumështit

      3. Të ketë peshë specifike në temperaturë 15 º C jo më të ulët se 1.024 g/cm3 dhe jo më të lartë se 1.040 g/cm3,

      4. Pika e ngrirjes nuk duhet të jetë më e ulët se -0.54 º C 
      5 .Të përmbajë më së paku 2.8 % yndyrë të qumështit
      6. Të përmbajë më së paku 2.5 % proteinë të qumështit
      7. Të përmbajë më së paku 7.5 % materie të thatë pa yndyrë të qumështit.
      8. Shkalla e aciditetit të mos jetë  më e lartë se 8 shkallë të përcaktuara sipas

          metodës së Soksklet – Henkel-it ( º SH ),

      9. Vlera e pH duhet të jetë 6.5 – 6.7.
Neni 11 

Qumështi i freskët me destinacion për industrinë përpunuese nuk guxon të përmbajë mbetje mekanike ose gjurmë të tyre.
Neni 12

Qumështi i freskët nuk duhet të përmbajë ujë të shtuar.




Neni 13 

  Marrja e mostrave të qumështit të freskët për analizë
Marrja e mostrave për vlerësimin e cilësisë së qumështit të freskët  bëhet nga zyrtarët e Agjencionit të Veterinës dhe Ushqimit të Kosovës.






Neni 14

Marrja e mostrës bëhet sipas metodës së përzgjedhjes së rastit dhe atë për çdo analizë nga dy mostra për përcaktimin e:

1.    Yndyrës së qumështit;
2.    Proteinës së qumështit; 
3. Numrit dhe llojeve të mikroorganizmave në qumësht;
4. Qelizave somatike në qumësht;
5. Pikës së ngrirjes dhe

6. Antibiotikëve  dhe mbetjeve tjera. 
Neni 15

15.1 Marrja e mostrës nga personi zyrtarë bëhet me procesverbal në të cilin duhet të evidentohen: pronari, koha e saktë dhe data e marrjes së mostrës, lloji i analizës, sasia e qumështit nga e cila është marrë mostra dhe sasia e mostrës,

15.2 Enët për marrjen e mostrës duhet të jenë të pastra dhe nga materiali që nuk ndikon në cilësitë organoleptike, fizike, kimike dhe mikrobiologjike të mostrës,

15.3 Mostra duhet të mbyllet dhe bllombohet,

15.4 Transporti i mostrës bëhet me pajisje adekuate që garantojnë ruajtjen e vetive të mostrës. 
Neni 16 

Në rast të identifikimit të mbetjeve dhe antibiotikëve personi zyrtarë i autorizuar për marrjen e mostrave mund të marrë mostra nga të gjitha pajisjet për ruajtjen dhe ftohjen e qumështit në pikat për grumbullimin e qumështit për identifikimin e burimit të ndotjes. 

Neni 17



     Analizat e cilësisë së qumështit

17.1 Metoda referente të kontrollit të cilësisë së qumështit të freskët janë metodat të cilat përdoren nga laboratorët e autorizuar.
17.2 Laboratori duhet t’i paraqesë me shkrim udhëzimet teknike lidhur me mënyrën e realizimit të analizave dhe shfrytëzimit të pajisjeve të cilat shfrytëzohen për realizimin e analizave laboratorike.

17.3 Këto metoda i akrediton ministria.

Neni 18

Analizat për identifikimin e mbetjeve klasifikohen si super analiza dhe si të tilla nuk janë objekt trajtimit në këtë Udhëzim Administrativ.

Neni 19

Kontrolli i cilësisë së qumështit të freskët bëhet në laboratorët e licencuara të pajisur me pajisjet matëse të cilave i dëshmohet atesti për saktësinë matëse. 
Neni 20

Laboratori i autorizuar është i obliguar që më së largu 14 ditë nga dita e marrjes së mostrës të njoftojë me shkrim ministrinë, prodhuesit dhe përpunuesit për të dhënat e mesatares së cilësisë së qumështit të freskët.
Neni 21

Nëse kontrolli i baktereve dhe qelizave somatike rezulton se është më i madh se në përshkrimin nga vendimi mbi kategorizimin e qumështit të freskët, sipas këtij Udhëzimi Administrativ, laboratori i autorizuar është i obliguar që të njoftojë shërbimin veterinerë, prodhuesin dhe përpunuesin e qumështit.
Neni 22

Laboratori i autorizuar është i obliguar të mbajë evidencën e marrjes së mostrës, konservimin, metodat dhe datën e realizimit të analizës dhe rezultatet e analizave. Të dhënat e rezultateve duhet të ruhen deri 2 vjet, me kërkesën e palëve në kontest mund të merret vendim që të ruhen edhe më gjatë.
Neni 23 
Vendimi mbi autorizimin  e laboratorit  shpallet në Gazetën Zyrtare të Kosovës.
                                                           Neni 24                                                           

Prodhuesit dhe përpunuesit  e qumështit marrëdhëniet e bashkëpunimit i rregullojnë me kontratë dypalëshe.






Neni 25

Ky udhëzim administrativ hynë në fuqi ditën e nënshkrimit.

Prishtinë, 13.09.2006

                        


      Zëvendësministri i Ministrisë së  Bujqësisë







   Pylltarisë dhe Zhvillimit Rural








      Tomë Hajdaraj

            




          _____________________

INSTITUCIONET E PËRKOHSHME VETQEVERISËSE
Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA
GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Mbështetur në nenin 4 pika 2 të Udhëzimit Administrativ MA-NR.20/2006 Standardet e Cilësisë dhe Kategorizimi i Qumështit të Freskët, Ministria e Bujqësisë Pylltarisë dhe Zhvillimit Rural nxjerrë këtë:

VENDIM
Për kategorizimin e qumështit të freskët të lopës, deles dhe dhisë për vitin kalendarik 2006 dhe 2007 sipas numrit të mikroorganizmave dhe qelizave somatike:

	Lloji i qumështit
	Kategorizimi 
	Mikroorganizma
	Qelizave somatike
	Korrigjimi

	Qumësht i lopës
	Ekstra
	≤ 100.000
	≤ 400.000
	1.15

	
	Klasa I
	≤ 200.000
	≤ 500.000
	1.00

	
	Klasa II
	≤ 500.000
	≤ 600.000
	0.95

	
	Klasa III
	> 500.000
	> 600.000
	0.80

	
	
	
	
	

	Qumështi i deles dhe dhisë
	Ekstra klasë
	≤ 1.500.000
	
	1.15

	
	Klasa I
	≤ 2.000.000
	
	1.00

	
	Klasa II
	≤ 3.000.000
	
	0.95

	
	Klasa III
	> 3.000.000
	
	0.80


Për kategorizimin e qumështit të freskët të lopës, deles dhe dhisë për vitin kalendarik 2008 sipas numrit të mikroorganizmave dhe qelizave somatike:

	Lloji i qumështit
	Kategorizimi 
	Mikroorganizmat
	Qelizat somatike
	Korrigjimi

	Qumësht i lopës
	Ekstra
	≤  80.000
	 ≤ 300.000
	1.15

	
	Klasa I
	≤  100.000
	 ≤ 400.000
	1.00

	
	Klasa II
	≤  200.000
	 ≤ 500.000
	0.95

	
	Klasa III
	≤  500.000
	 ≤ 600.000
	0.80

	
	
	
	
	

	Qumështi i deles dhe dhisë
	Ekstra klasë
	≤  1.300.000
	
	1.15

	
	Klasa I
	≤  1.500.000
	
	1.00

	
	Klasa II
	≤  2.000.000
	
	0.95

	
	Klasa III
	> 2.000.000
	
	0.80


Për kategorizimin e qumështit të freskët të lopës, deles dhe dhisë për vitin kalendarik 2009 sipas numrit të mikroorganizmave dhe qelizave somatike:

	Lloji i qumështit
	Kategorizimi 
	Mikroorganizmave
	Qelizat somatike
	Korrigjimi

	Qumësht i lopës
	Ekstra +
	≤     50.000
	 ≤ 200.000
	1.15

	
	Klasa I
	≤     80.000
	 ≤ 300.000
	1.00

	
	Klasa II
	≤   100.000
	 ≤ 400.000
	0.95

	
	
	
	
	

	Qumështi i deles dhe dhisë
	Ekstra +
	≤    500.000
	
	1.15

	
	Ekstra klasë
	≤ 1.000.000
	
	1.00

	
	Klasa I
	≤ 1.300.000
	
	0.95


Prishtinë, 13.09.2006






          Zëvendësministri i Ministrisë së Bujqësisë







        Pylltarisë dhe Zhvillimit Rural








        Tomë Hajdaraj

                                                                                       ____________________

